
Siulequt

MIO - ingerlaaseq tunngavigalugu aamma ilisi-
masat tunngavigalugit suliffeqarfik ingerlallugu

Pilersaarutit iliuusissatut ukkatarisassatullu
inissitat

Ukkatarisassat tallimat

1. Meeqgat atugassarititaasa takutissornerat

2. Nunatsinni meeqqat pillugit ilisimasat

3. Tunngavilersuineq

4. Siunnersuineq

5. Naalagaaffiit Peqgatigiit Meeqqgat Pisinnaati-
taaffii pillugit isumaqatigiissutaata siaruarnissaa

Meeqqat Illersuisuata MIO llu inatsisitigut
tunngavigisassaat

Siulequt

Meeqgat Illersuisuattut 2015 imi
aallartikkama, angalanermik
aamma aallartippunga, naak
taamani nalugaluarlugu ganoq
annertutigissanersoq. Tusagassi-
uutinit apersorneqarlunga ape-
ripput Meeqqat Illersuisuattut
nutaatut meeqqgat inuusuttullu
sunik angusaqarfiginiarnerlu-
git? Akivakka, nalunerarlugu,
meeqqgat oqalogatigisimatinnagit
nalunagimmat.

Meeqqat ogaaseqartartuattut
atuuffeqarnissara aallarnisaler-
mat Kissaatigisimavara meeqqat
nammineq ogaluukkumallugit.
Naapikkusussimavakka nam-
mineq ornigullunga. Tusarnaa-
rusussimavakka najukkamilu
inuiagatigiinni atugassarititaat
ilikkarusussussimallugit meeq-
ganiit, kisitsisit atuinnarnagit.
Meeqqat pisinnaatitaaffeqarput
isummatik oqaatigeqqusaallugit
tusarnaarneqaqqusaallutillu.
Meeqqat Illersuisuattut meeqqat
tusarnaarsinnaanngikkukkit,
taava ganoq ilillunga inner-

suussuteqartassagama, meeqqgat
pisinnaatitaaffii illersussallugit?

Tamanna aallaavigalugu oqgalo-
qatiginnikkiartorlunga aallar-
punga, maannalu ukiut kingulliit
arfineq marluk kingumut qiviar-
sinnaanngorpakka illogarfiit
nunagqarfiillu 40 ut pulaarsimal-
lugit meeqqanik oqalogateqariar-
torlunga, inuussuttut ilaqutaallu
atugassarititaat pillugit oqaloqa-
tigisimallugit. AQqut imaannaan-
ngitsoq atortariagarsimavoq,
kisianni ingerlaatsitut isigalugu
pisariagavilluni, tamannarpiarmi
aqqutigalugu nuna tamakker-
lugu meeqganut inuusuttunullu
tunngasutigut ilisimasanik
kisitsisaanngitsunik peqalersi-
mavugut. Ingerlavigisimasara
aamma sakkortusimaqaagq,
meerarpassuit inuusuttorpas-
suillu togqgaannartumik tikillugit
ogaloqatigisimavakka, inuuniar-
nerminni atukkatik ogimaaqisut
ilaatigut nammappaat — meeqqat
inuusuttullu assigiinngitsutigut
pisinnaatitaffimminnik kanngut-

saatsuliorfigitittut naammattoor-
tarsimallugit.

Ukiut kingulliit arfineq marluk
MIO mi sulinitsinnit annertuu-
mik takutissorniarsimavarput
meeqqat atugassarititaat qanoq
ittuunersut, tamatumanilu
MIO p angalanermini nalu-
naarusiai pingaarnerusumik
takussutissiaralugit sakkugisar-
pavut. Ingerlaatsimi atukkat-
sinni sulisimavugut immikkut
ukkataralugit inuiaqatigiit
tigussaasumik akuutinniarnis-
saat piviusunngortinniassallugu
— innuttaasunik peqataasitsineq
assiliartatuinnaq atugassaann-
gitsoq, piviusumillu meeqqganik
inuusuttunillu naapitagarnit-
sinni, inuuniviat tikivillugu
naapissimallugit. Meeqqat
"toqqissisimaffissaannik” ukka-
tagarnitsinni pilersitsiitigalutalu,
meeqqgat inuusuttullu tusarnaar-
sinnaasimavagut kingornalu na-
lunaarutigiumasaat ginikkanut
inersimasunullu allanut inger-
lateqqittarsimallugit, taakkuum-



mata meeqqgat inuusuttullu pil-
lugit aalajangiisartut. MIO nuna
tamakkerlugu taamaalilluni
meeqqganit inuusuttunillu ilisi-
masassaminnik naleqarluartunik
pissarsisarsimavoq, tassuunalu
ersarissumik takutinneqarpoq,
Naalagaaffiit Peqatigiit isumaqa-
tigiissutaanni 19-iusuni meeqqat
pisinnaatitaaffii Nunatsinni
eqquutsinneqganngitsut.

MIO tamassa piffissamut nutaa-
mut ikaarsaarnialerpoq, ilisi-
malikkavullu meeqganit inuu-
suttunillu tamanit angalanernit
40-uusunit pissarsiarisatsin-
neersunik atuilluta, inuunermik
atugassarititaasunik ajunnginne-
rusunik aqqutissiuiniarpugut.

Ilisimasat pissarsiavut suli
ilisimasanik allanik aamma
ilaartoqqginniarpavut, tamanna
pisariagarmat meeqqgat pisinnaa-
titaaffiit suli pitsaanerusumik
qulakkeerniassagutsigu. Ilisi-
masanik nakkutiginninnermillu
sakkussanik inerisaalluta, aaq-

qissueqqilluta tapertaallutalu,
meeqqgat ajunnginnerusumik
inuuneqalernissaat aqqutis-
siussallugit, tikkuartuinarpugut
siunnersuiniarluta pitsaanerpaa-
mik inerniliisoqaqqullugu.

Imatut paasineqassanngilaq,
MIO piffissamut nutaamut iser-
ternialermat, meeqqganik inuu-
suttunillu tusarnaartarnerput
unitsiinnassagipput. Naamer-
luinnaq! Meeqqgat inuusuttullu
nammineq inuunerminnut ilisi-
matuujupput, taamatullu nutaa-
mik iliuusissanik pilersaarutinik
ukkatagarnitsinni MIO p illerso-
rumavaa, meeqqgat inuusuttullu
suli annertunerusumik qulequt-
tanut aalajangigassanullu peqa-
taatinneqartalissasut, nammineq
inuunerminnut attuumassute-
garpata.

Meeqqat nipaat ilanngunne-
qartalissapput ilisimasanik
nutaanik inerisaasoqalerpat
aamma meeqqgat inuusuttullu
akuutsinneqgartassapput naliler-

sueqataalerlutik namminermut
tunngasutigut iliuusissanik
pisoqgalertinnagu. Ilisimasat
assigiinngitsut MIO mit ukiuni
kingullerni arfineq marlunni
katersorneqarsimasut, ilisimasa-
nik nutaanik ilalerlugit, perius-
issanik nutaanik iliuusissanillu
nutaanik atuilluta nuannersu-
mik allannguisogarnissaannut
aqqutissiuissapput, tamannalu
agqutigalugu meeqqgat pisinnaa-
titaaffiinik inuunermilu atugas-
sarititaannik nukittorsaalissap-
put Nunatsinni tamarmiusumi.

Asannittumik inuulluaqqusillunga
Aviaja Egede Lynge
Meeqqat Illersuisuat

My fiaisy

MIO - ingerlaaseq tunnga-
vigalugu aamma ilisimasat
tunngavigalugit suliffeqar-
fik ingerlallugu

MIO’ p meeqqgat pisinnaatitaaffii
suliarinerani pullavittut atugaa
tassaavoq ingerlaaseq pingaar-
tinnerullugu, inerniliinissaq
imminnut anguniagaanani.

MIO p ungasinnerusoq isigalugu
sulissutigaa inooqatigiinnikkut
ineriartorneq, allannguinerit tas-
sani pisussaammata kisaatigisat
atorfissaqartitallu tunulequtara-
lugit, inuiaqatigiinni najukkami
atuuttuusut tunngavigalugit. Ine-
riartorneq piuaannartitsinermik
tunngavilik, meeqqgallu inuuner-
minni atugassarititaasa nuan-
nersuunissaat sulissutigigaanni
‘nagganiit qummut” ingerlaar-
tuuvoq, imaanngittoq “qulaniit
ammut’. Pullavik taanna atortil-
lugu imatut isumaqgarpoq, MIO p
sulinermini periusai inatsisit
naapertorlugit ingerlanneqarput
aamma kissaatigisanut naleqar-
titanullu naleqqussarneqarput,
takkuummata inuiagatigiinni
najukkami meeqqgani ataasiak-
kaaniittut.

Tamakku saniatigut MIO tas-
saavoq suliffeqarfik ilisimasat
naapertorlugit suliagartoq.
Tamanna isumagarpoq, MIO p
innersuussutai siunnersuineralu
tamatigut ilisimasat tunngaviga-
lugit suliaammata. MIO ilisima-
sat assigiinngitsutigut atorlugit
suliagarpoq:

— Meeqqat inuusuttullu atugas-
sarititaat pillugit nutaamik
katersuivugut, ilisimasallu
taakkua atorpavut meeqqat
inuusuttullu isumassugas-
samik sumiginnagaanerat
uparuartorlugit.

— Naalagaaffiit Peqatigiit Mee-
qganut Isumaqaatigiissutaata
atuutilernissaannut ilisimasat
atorlugit nakkutiginnippugut.

— llisimasat aallaavigalugit
meeqqgat pisinnaatitaaffiinik
siunnersuivugut.

— Ilisimasat aallaavigalugit
ginikkanut, suliamik ilisima-

salinnut, angajoggaanut il.il.
iliuusissanik innersuussisar-
pugut.

— Ilisimasavut aallaavigalugit
meeqqgat pisinnaatitaaffii pil-
lugit inuiaqgatigiinnut ilisima-
titsisarpugut.

MIO p meeqganut isiginnittaa-
sia tamatigut aallaaviusarpoq
MIOQO p ilisimasassarsiorluni
suliniuteqarneranut. Taama-
tuttaaq MIOp suliffeqarfittut
siunissamut takorluugaa aamma
suliffeqarfiup MIO p siunissami
ukkatarisai piffissamut pilersaa-
rusiorfiusumut 2023-miit 2025-
mut aallaavigivaa MIO p mee-
gganut isiginnittaasia aamma
MIO p ingerlaatsimik pingaartit-
silluni ilisimasassanillu tunnga-
veqarluni pullavissani aallaavi-
givaa:



MIO’p meeqqganut isiginnittaasia

Meeqqgat meeraanissaminut ilisimatuujupput. Meeqqgat pisinnaatitaaffigivaat,
isummatik pillugit inersimasunik tusarnaarneqarnissartik.

MIO’p suliffeqarfittut MIO’p sunniuteqgarnera
siunissamut takorluugaa MIO ukiuni kingullerni arfineq
2023 - 2025 marlunni illogarfiit nunaqarfiillu
Meeqqgat tamarmiusut pisinnaati- 40-ut pulaarsimavai meeqqallu
taaffii atugassarisaallu nukittor- hunnorujulikkaat oqalogatigisar-
sarnegassapput, ilisimasat nu- simallugit, inuusuttut ila-

taat meeqqgat atugarisaat pillugit qutaasullu atugassarisatik
aamma nakkutiginninnissamik isummatillu meeqqgat pisin-

periutsit nutaat atorlugit. naatitaaffiinut tunngasutigut
tusarniaavigalugit. MIO su-
liffeqarfinngorsimavoq inup-
passuarnik tusarnaarneqartoq
— imaappoq aalajangiisartut,
suliamik ilisimasallit, tusagas-
siuutit aamma innuttaasut nali-
ginnaasut. MIO tusagassiuutini
akuullattaaginnavippoq aamma
nittartakkakkut inuit attaave-
garfiisigut, MIO Facebook imi
inunnik 10.000-nik malinneqar-
poq, innuttaasullu 56.609-iusuni
annertoqaat.

MIO’s Strategi 2023 - 2025



Pilersaarutit iliuusissa-
tut ukkatarisassatullu
inissitat

lliuusissatut pilersaarutip piffissami 2023 -
2025-mut pingaarnerusumik anguniagassai:

Nunatsinni meeqqgat atugassarititaat meeqqgallu pisinnaatitaaf-
fiisa nakkutigineqarneqarnerat pillugit ilisimasat qaffasinneru-
sumut kivissallugit. Ilisimasat takkua meeqqat pisinnaatitaaffii
pillugit iliuusissanik agqutissiuissapput, meeqgat nammineq
isiginnittaasiannik innuttaasullu tamarmiusut meeqqgat pisin-
naatitaaffii akisussaaffiilu pillugit annertunerusumik misigisa-
garnerulernissaannik ilanngussillutik.

Anguniagaasut ilaat immikkoortitat iliuusis-
satut pilersaarummi piffissami 2023-2025:

1 Meeqqgat atugassarititaat pisinnaatitaaffiilu pillugit periutsi-
nik nutaanik inerisaanissaq, pissarsiallu aalajangiisartunut
naleqquttunut ingerlateqqitassaallutik, siunertaralugu mee-
ggat inuusuttullu iluaqutissaannik aaqqissukkamik allann-
guisoqgarnissaa.

2 MIO p nakkutilliilluni atortussussiai pitsaassutsimikkut
nukittornissaat, Naalagaaffiit Peqatigiit Meeqganut Isuma-
gatigiissutaat ajunnginnerpaamik malitsinniarnissaa ajunn-
ginnerpaamillu siunnersuinissaq angujumallugu.

Ukkatarisassat tallimat

lliuusissatut pilersaarutip 2023-miit 2025-mut
ingerlasussamut tunngatillugu, MIO aamma
Meeqqat Siunnersuisarfiat ukkatarisassanik
tallimanik togqartuisimapput,

1. Meeqqgat atugassarititaat takutissorneqgarnissaat

/]
. 2. Nunatsinni meeqqgat pillugit ilisimasat

g
A—fﬁ 3. Tunngavilersuineq

QUNNERSUNEQ

B 4. Siunnersuineq

-

5. Naalagaaffiit Peqatigiit Meeqqat pisininnaatitaaffiinik
Isumagqatigiissutaata ilisimaneqarnerulernissaa

Suliassatut ukkatarinegartut tamarmik Meeqqgat Isumagatigiissutaannik
aallaaveqarput.

Naalagaaffiit Peqatigiit Meeqganut Isumaqatigiissutaata tunngavii sisamaasut,
tassaapput meeqqgat tamarmik imatut pisinnaatitaaffeqarmata:

Assi- Oqartus-
gunnglsm‘t- Ineriartor- ) saaq.ataa-
sisoganngin- nissamik peqa-

nissaannut taanissamillu

nissamik pisin-

.. h ik naatitaaffik = .
pisinnaati- pisinnaati-

taaffik v taaffik

Ukkatarisassatut suliassaasut tassaapput qulaaniit isigalugu sinaakkutissat, taas-
sumap iluani MIO piffissami aalangiussami suliniartussaammat iliuusissatut piler-
saarutip iluani, taakkualu imarisaat qulequtarpassuit qulequtaaqqullu attuumasut
immikkoortut. Tamatumap kingorna qulaaniit isigalugit eqqarsaatit ukkatarineqar-
nerunissaannut ataasiakkaanut sagqummersinnegassapput, kiisalu MIO p iliuu-

serisassatut pilersaarutip piffissaritaata iluani suliassai immikkoortuni ataasiak-
kaani assersuusiarineqarsimallutik.

MIO'p iliuusussatut pilersaarutai 2023 -2025 | 9

Meeqqat atugassariti-
taasa takutissornerat

Takutissuineq sakkut pingaar-
nersaat ilagivaat nakkutiginnil-
luni suliagarniaraanni, ilumut
Nunarput Meeqqgat Isumaqati-
giissutaat naapertorlugu suli-
niuteqgarnersoq takutissorlugu.
Tamanna pissutigalugu nak-
kutiginninneq MIO“p suliari-
sartagaanni initoqaat, angala-
nermut nalunaarusiat aamma
innuttaasut saaffiginnittarneri
assersuutigiinnarlugit nakkutil-
liinermut sakkussatut pingaaru-
teqartutut ilaatinneqarput.

Meeqqat pisinnaatitaaffiisa
takutissorneri malitsigalugit aa-
qqissukkamik ingerlaavartumillu
nakkutiginninnerup erseqqis-
sarnissaa pisariagarpoq, Nunat-
sinni meeqqgat pisinnaatitaaffii
eqquutsinneqgarnersut ganorlu
inissisimanersut paaserusullugu.
MIO immikkut pisussaaffeqar-
poq nakkutigissallugu, Nam-
minersornerusut kommunillu
meeqganut inuusuttunullu inat-
sisigineqartut malinnegarnersut,
uuttortarlugulu, Nunarput sumut

killissimanersoq Meeqqat Isuma-
qatigiissutaanni immikkoortut
malinniarnerini.

MIO angalanermini Nuna tamak-
kerlugu nalunaarusiani naa-
pertorlugit tikkuartorsimavaa,
Nunarput tamakkiisumik malin-
ngikkaa Naalagaaffiit Peqatigiit
Meeqganut Isumagqgatigiissutaat,
tassani allaaserisani 54-iusuni
19-it naammattumik malinne-
qanngillat. Taamaalilluni meeq-
gat pisinnaatitaaffiisa malitsin-
niarnerini kinguaattooqganeq
annertungaatsiartoq takuneqar-
sinnaavoq, MIO lu taamaalilluni
pisussaaffeqarpoq ineriartor-
nerup ingerlaavartumik killiffii
takutissortassallugit.

Naalagaaffiit Peqatigiit Mee-
qganut Ataatsimiititaliarsua
Nunatsinnut kajumissaarisima-
voq paasissutissanik data'nik
aaqqissukkamik katersuillunilu
misissuititsineq nukittorsaq-
qullugu Naalagaaffiit Peqatigiit
Meeqganut Isumagqgatigiissutaasa

| MIO'p iliuusussatut pilersaarutai 2023 - 2025

atuutsilernissaa kajumissaaru-
tigalugu. MIO p angalanermini
nalunaarusiai takutissuinermik
sakkussatut atorluarneqarsima-
gaat ukiuni kingullerni arfineq
marluusuni aamma tunngavili-
isarsimapput ajornartorsiutinik
piviusunik tikkuartuinermi iner-
niliinissamillu siunnersuinermi,
tamakkua tamaasa meeqqgat
pisinnaatitaaffiinik nukittor-
saataassammata. Taamaattoq
angalanermut nalunaarusiat
sakkussatut atussallugit kisimiis-
sinnaanngillat.

MIO Iliuusissatut pilersaarutit
piffissami 2023-miit 2025-mut
takussutissiisarnermut tun-
ngasutigut nukittorsaaniar-
poq, takussutissiisarnermullu
tunngasutigut periusissanillu
nutarteriniarpoq, kisitsisitigut
takussutissiisarnermi sakkussa-
nik kisitsisinillu ilisimasassanik
katersuinermi ukkatarinninneq
annertunerusoq atorlugu suli-
niuteqgarniarpoq



“ANGER|ARSIMALRIK Toam;gugwANA(zToa
TASSAAVOSG, ANGER|ARSMALRIK NERISASSANIK
AAméAATEGANNétTg‘OG\, mmeAggA(zTon‘uNNé.T,

S04, |k|A?oot2|Z'étNEGANNénTgoa,

SNIERVLUARSINNAASORLV.
ANGERIASMAERIK ASANNINNER-
TAGART0G, TAPERSERSUIFRGINE-

apARTorV”.

MmIo’p MEEGBANUT NALUNAARUS
QEGGATA KoMMquAN(;Ewgoa'AA

MIO’p piffissami aggersumi
suliassai:

— Kisitsisinik aaggissukkamik katersuinermi
nukittorsaaneq, innuttaasut MIO mut saaf- 2
figinnittarnerat aqqutigalugu. Taamatuttaaq <
innuttaasut saaffiginnittarnerini aaqqissuk- fy
kamik katersuinermi IT kkut aaggissuussaq '%
nutaaq atorlugu, data’t misisorneri aaqqis- -’y
sukkanillu unamminartunik takutitsinissaq %
ajornannginnerulersillugu, Naalagaaffiit @
Peqatigiit Meeqqanut Isumaqatigiissutaat
malitsiginiarnissaa siunertaralugu.

Periutsinik nutaanik inerisaaneq Naalagaaf-
fiit Peqgatigiit Meeqgganut Isumaqatigiissu-
taat malitsiniarnissaa siunertaralugu. Ilann-
gullugu nalunaarusianik innersuussutinillu
inerisaaneq, ilisimasanik tunngavilersukkat
allagaatinik takunnissinnaatitaaneq tunn-
gavigalugu. Allagaatinik takunnissinnaati-
taaneq atorlugu suliat annertusinerini MIO
periarfissaqalissaaq meeqqat pisinnaati-
taaffiinik unioqqutitsinerit tikkuartortas-
sallugit, suliassat ernumanartut meeqganut
tunngasutigut ilisimasassanik akimorlugit
aallerfigalugit. Allagaatinik takunnissinnaa-
titaaneq ukkatarinerullugu suliagarnermi,
MIO aamma periutsinik inerisaaniarpoq,
suliat inatsisiliornermut naleqqiullugit ta-
kussutissiarineqartussat sagqummersitassa-
tut aamma periutsimikkut nukittorsarlugit.

10’p iliuusussatut pilersaarutai

MEEgaaT PILLVE!T
1L1S1MASAT

Nunatsinni meeqqat
pillugit ilisimasat

MIO suliffeqarfiuvoq Nunatsinni
meeqqat pillugit ilisimasanik
tunngaveqarluni suliunuteqar-
toq, suliassat pingaarnerpaat
ilaat tassaalluni katersuiniarneq,
inerisaaniarneq, paasissutissii-
niarneq, ilisimasanillu naliler-
suiniarneq, MIO assigiinngit-
sorpassuarnik periuseqarluni
ilisimasanik suliagarpoq, mee-
qqganillu attuumassuteqarlutik
sulialinnut assigiinngitsunut
attaveqgartartoq, meeqqgat inuu-
suttullu atugassarititaat pillugit
ilisimasanik pissarsiniarnermini
inerisaanermilu suleqatiginnit-
tartoq.

MIO'p ilisimasanik suliagarnera
Naalagaaffiit Peqatigiit Mee-
qganut Isumaqatigiissutaata
piumasarisaannut attuumalluin-
narpoq, MIO p takussutissiari-
sussaammagu isumagqatigiissut

naapertuuttumik malinneqar-
nersoq. Meeqqat atugassarititaat
taamatut takussutissiaralugillu
nalilersorniaraanni pisariaqar-
poq Naalagaaffiit Peqatigiit
Meeqqganut [sumaqatigiissu-
taanni allaaserisat tamakkernis-
saat. Ajoraluartumik meeqgqganut
attuumassutilinnut suliaqartu-
nullu tunngasutigut ilisimasanik
amigaateqartoqanngaatsiarpoq,
tamannalu ajornakusoortippaa
suliat takussutissiarineqarnis-
saat, aamma meeqqgat inuusut-
tullu pisinnaatitaaffii eqgartor-
tillugit, meeqqat atugassarititaat
pillugit ilisimasanik ilisimaneqa-
raluarlutik kisitsisinik uppernar-
sarneqarsinnaanngitsunik nalu-
satsinnillu ulikkaarpoq. MIO p
isumaa naapertorlugu ilisimasat
sakkutut pingaarutilittut atugas-
saapput allannguisoqartillugu,
aamma MIO p angalanermini

nalunaarusiai uppernarsarpaat
tamakkua ilisimaneqaratik ta-
kussutissaganngitsut gaammar-
saavigineqarnerisigut meeqqat
inuusuttullu pisinnaatitaaffii
innarlerneqartarsimaqisut.

Iliuusissatut pilersaarusiorfiu-
sussami 2023-miit 2025-mut MIO
assigiinngitsunik suliagarluni
meeqqgat inuusuttullu pillu-

git ilisimasanik inerisaanermi
nukittorsaaniarpoq, tassuunalu
meeqqgat pisinnaatitaaffii pitsaa-
nerusumik takussutissiarineqar-
nissaat tapertaaffigineqarsin-
naammat. (Tamakkua saniatigut
meeqqgat atugassarititaat pillugit
ilisimasavut pitanngoriartuin-
nartussaapput, tamannalu ma-
lunnarsillualerpat MIO periarfis-
sinneqassaaq ajornartorsiutinik
siunnersuisinnaanngussalluni.



. Y ° ve IP
MIO’p suliassaqgarfimmi tas- SAANNIT éggfﬁﬁﬁf\w
sani pilersitsiniarnissaa imatut
isikkogarpoq:

— Meeqgganut inuusuttunullu ilisimasanik
pilersitsiniagassanillu tunngasutigut ilisi-
masassanik tamakkerlugu isiginninnermik
pilersitsinissaq, MIO’p nittartagaani Naa-
lagaaffiit Peqatigiit Meeqganut Isumaqa-
tigiissutinut allassimasuni naleqqiullugit
aaqqgissukkamik takussutissiarineqgarnis-
saat. Ilisimat iliuusissallu pioreersut takuju-
minassapput aamma taamaalillutik ersaris-
sassavaat allaaserisat 19-iusut ullummikkut
malittarineganngitsut.

— Mio’p peqataatitsinermut pullavia aamma
periusaa atuakkianngorlugit sagqummer-
sinnegarnissaat, nassuiarlugu MIO ganoq
suliniarnersoq amma MIOp periuserisarta-
gai nassuiarlugit ganoq ililluni tapitartuun-
nersut Naalagaaffiit Peqatigiit Meegganut
Isumaqgatigiissutaata ajunnginnerusumik
malinneqgarnissaannut.

— Meeqganut tusarniaanerit digital ikkut
tunngaveqarlutik ingerlanneqgartut, meeq-
qat atuarfiini toggakkani - atuarfinnut
tamanut sinniisuuffiusuni - atuartunik
klasseni angajullerneersunit qulequttanut
togqgakkanut ilisimasaminnik isummer-
suutiminnillu ogaaseqarlutik tunniussisut.
MIO p UNICEF ip NAKUUSA-mi meerartai
suleqatigalugit misissueriaaseq kvalitativ’-
mik tunngaveqartoq periuseralugu meeg-
ganut tusarniaanerit inerneri digital “ikkut
ingerlanneqartut sukuiarnissaannut ikiorti-
serivai.

MIO'p iliuusussatut pilersaarutai 2023 - 2025 | 15

Tunngavilersuineq

Meeqqat Illersuisuat aamma
Meeqqgat Siunnersuisooqatigiivi
ingerlaavartumik pissutsinut
assigiinngitsunut ogaaserta-
liisarput meeqqgat inuunerisa
tunngavii pillugit, tassanilu
ersarippoq, meeqqgat pisinnaa-
titaaffii malinneganngitsut.
Meeqqat Illersuisuat inatsisitigut
pisussaaffeqarpoq apeqqutit
maannakkut pisunut tunngasut
oqallinnermut ogaluuserisas-
sanngortissinnaagamigit aamma
inuiaqatigiit ineriartornerat
sunniivigisinnaallugit, meeqqat
inuusuttullu pisinnaatitaaffii
soqutigisaallu siuarsarumallugit.
Mio tamannarpiaq pissutiga-
lugu ingerlaavartumik illersorpai
iliuutsit, meeqqat pisinnaatitaaf-
fiinik siuarsaasinnaasut.

Tunngavilersuineq MIO p
inatsisitigut tunngavissaattut
inisseqqareerpoq, taamaammat
tunngavilersuineq uninngisaan-
narluni ingerlajuaannarpoq as-
sigiinngitsutigullu ogaasertaler-
neqartarluni. MIO taamaalilluni
tunngavilersuinermini soorlu as-
sersuutigalugu tusarniaasoqartil-
lugu akissuteqarnermini tunnga-
vilersuisarpoq, ataatsimiinnerni

suleqatigiinnilu ilaasortaallutik
pegataasarput, nalunaarusior-
nikkut kiisalu tusagassiuutitigut
susoqartillugu aamma inuit
nittartakkakkut attaveqaqatigiit-
tarfiini ilanngussisarlutik.

MIO’p tunngavilersuinera aal-
laaveqarajuttarpoq qulequtta-
nit ersariffaarissumik meeqqat
pisinnaatitaaffiisigut ajutoor-
toqgartillugu. Meeqqgat Siunner-
suisooqatigiivi suleqatigalugit
MIO iliuusissatut pilersaarummi
2023-miit 2025-mut qulequttanik
arlalinnik ginigagarsimavoq,
iliuuseqarnissamik pisariaqar-
titsisogarnera naapertorlugu
tunngavilersuisoqgartariagarpat.
Kissaatigineqartoq tassaavoq,
suli annerusumik tunngaviler-
suisoqartalerpat, taava qulequt-
tat taakkua oqallitsitsinermik
ilisimasanillu pilersitsisarput,
taamaalilluni meeqqgat pisinnaa-
titaaffii aamma nukittorsarne-
garlutik, inuunermik atugassa-
rititaat periarfissaallu aamma
nukittorsarneqartarlutik.

Ataani takusinnaavatit qulequ-
tassarsiorluni assersuusiortoqar-
simasoq, Meeqqgat Illersuisuannit

Meeqqgat Siunnersuisooqatigiivi-
nillu tunngavilersuiffigissallugit
kissaatiginegartunik. Qulequtta-
tut allattorneqarsimasut ikit-
tuaraannaapput, iliuusissatut
pilersaarutip piffissatigut in-
gerlanerani aamma pingaaru-
teqassammat pisariagarlunilu
qulequttanik allanik tunngaviler-
suissalluni, meeqqat pisinnaati-
taaffii malinneqanngippata.
Aajukua assersuutimernit qule-
quttanik, piffissami iliuusissatut
pilersaarusiornermi tunngaviler-
suineqartussanik:

— Meeqqgap isaaniit isigalugu

— Ilaqutariit ganorluunniit sa-
naneqaatillit

— Siusittumik iliuuseqarneq

— Meeqgat innarluutillit

— Meeqqat tarnikkut nappaa-
taat (Bgrnepsykiatri) aamma
meeqqgat angajoqqgaallit tarni-
mikkut napparsimasunik

— Inuusuttut sullinniakkat

— Imminut toquttarneq

— Ersinngitsumik inunnik aqut-
sineq



Suliassaqgarfimmi MIO’p siu-

nissami pilersitsiniarnera:

— MIO’p assigiinngitsutigut tunngavi-
lersuilluni periuuserisartagai aamma
suliniutai. MIO p nittartakkatigut
quppernerani tusarniaanikkut akissuti-
gisartagai tamanut sagqummiunneqar-
nerat.

Meeqqgat inuusuttullu nipaasa tunnga-
vilersuinermi periutsini aamma suso-
gartillugu ilanngunneqartalernerisigut
nukittorsarnissaat. Ilanngullugu mee-
qqgat inuusuttullu tusarniaasarnerni
akisinnaanngortillugit ilanngunneqar-
talernissaat kiisalu meeqgat panel iinik
inerisaanissaq nuna tamakkerlugu.

Meeqqat inuusuttullu inuuniarnerup
tunngaviisigut tunngavissarsiuilluni
sammisassanik qulequtaasinnaasunik
Ilisimasanik katersuiniarneq, taa-
maaliornikkut MIO p innersuussutai
pitsaassutsikkut nukittorsarneqarsin-
naammata, Naalagaaffiillu Peqatigiit
meeqganut isumaqatigiissutaasa ajun-
nginnerusumik malitsiniarneqarnissaa
nukittorsassallugu.

Siunnersuineq

MIO inatsisit malillugit immik-
kut ittumik pisussaaffeqarpoq
meeqqgat pisinnaatitaaffii pil-
lugit siunnersuissalluni. Siun-
nersuinissamut pisussaaffik
marlogiusanngorluni avitaavoq,
imaakkami piginittussaati-
taasut aamma akisussaasut
tamarmiullutik MIO mit siun-
nersorneqarnissaminnut piu-
masaqgarsinnaagamik. Meeqqat
pisinnaatitaaffilittut MIO mit
siunnersorneqarlutillu ilit-
sersorneqarsinnaatitaapput
aamma maalaarsinnaatitaapput.
Oqartussat, pisortat aamma
suliffeqarfiit privatiusut, peqa-
tigiiffiit aamma inuit privatiu-
sut tamarmik akisussaasutut
pisinnaatitaapput MIO mit
siunnersorneqarsinnaallutillu
ilitsersorneqarsinaallutik apeq-
qutini meqqgat atugassarititaan-
nut aamma pisinnaatitaaffiinut
aamma maalaarfiusinnaasunut
tunngasutigut. MIO “mit siunner-
suineq taamaalilluni aallaavigaa
meeqqat pisinnaatitaaffii. MIO p

suliassarinngilaa inunnut ataasi-
akkaanut ikiuissalluni, kisianni
MIO ikiusinnaavoq maalaarfissa-
mut eqgortumut innersuussilluni
iLil.

Siunnersuineq taamaalilluni
MIO p suliassaattut pingaarute-
gartutut inissisimavoq, aamma
MIO ulluinnarni atituumik
siunnersuisarpoq, imaappoq
inupparujussuit assigiinngitsut
ullut tamaasa MIO mit siunner-
sorneqartarput meeqqgat pisin-
naatitaaffii pillugit, soorlu innut-
taasut, suliamik ilinniarsimasut,
ginikkat, aningaasaateqarfiit,
siunnersuisarfiit suliffeqarfiillu.
MIO p siunnersuisarnera ilitser-
suisarneralu tamatigut aallaa-
veqartarpoq MIO p meeqganut
isiginnittaasianit, tamatumani
meeqggat nammineq inuuner-
minni ilisimatuujupput, kiisalu
naleqgassutsit ataatsimoorussat,
inogatiminnik pingaartitsisut
soorlu atagginassuseq aamma
tatiginassuseq.

| MIOp iliuusussatut pilersaarutai 2023 - 2025

MIO’p siunnersuitilluni suliassai
aamma periuserisartagai assi-
giinngitsorujussuupput ilaatigut
inunnut ataasiakkaanut saaffi-
ginnittunut toggaannartumik
siunnersuinerulluni, s.a. oqa-
rasuaatikkut aamma mail ikkut,
kiisalu toggaannanngikkaluar-
tumik ataatsimiinnikkut siun-
nersuinikkut, tusarniaanikkut
akissuteqarnikkut aamma atuar-
titsinikkut. Innuttaasut arlallit
isumaqgarput, MIO suliassanik
ataasiakkaanik suliagaqqusaa-
soq, kisianni tamanna MIO p
suliassatut inatsisitigullu tunn-
gaviginngilaa. Tamanna pissuti-
gerpiarlugu MIO p kissaatigivaa
iliuusissatut pilersaarummi 2023-
miit 2025-mut ingerlasussami
siunnersuisarnini nukittorsar-
lugulu toraarnerusumik angu-
niagalersorniarlugu, taamaalil-
luni MIO p siunnersuisartutut
ilisarnaateqarnissaa ersarissis-
sammat.



“MEEGBGAT 1k10RTINNISSAMINNUT
PISARIAGARTITSIPPATA, 1|AGUTTA-
MINNUT SAAFRIGINNISSINNAAPPUT,
\UNNIARTITSISUNUT AAMMA MEEGGAT
PISINNAATTAAFFUNUT TUNGASUNIK SUDAGAR-
TUNUT SAAFRIGINNISSINNAAPPUT

QEGBATA KoMMUNIANIT MmIO'P
EEGGAT PiLLUGIT NALUNAARU-
. SIAANIT 1SSUAANEG

MIO’'p suliassaqarfimmi
tassani suliariniagai:

— MIO’p siunnersuisartutut inissisi-
maffini ersarissassallugu aamma
siunertaa, taamaalilluni pisinnaa-
titaaffimmik tigummisut aamma
akisussaaffimmik tigummisut anner-
tunerusumik ilisimaniassamassuk,
MIO sunik siunnersuisinnaanersoq.
Tassunga ilaatillugu allagartarsualior-
togarnissaa paasissutissanillu allanik
aamma sanasoqgarnissaa, ersarissumik
takutillugu, MIO p akisussaaffeqarfii
meeqgganut suliagartunut allanut taku-
tissallugit suunersut, taakkuummata
meeqqat inuusuttullu atugarissaarne-
runissaannut akisussaasut.

Tamanna tamanut ersarinnerulissaaq,
sumi aamma sukkut saaffiginnitto-
garsinnaanersoq siunnersortikkuma-
gaanni.

Meeqganut inuusuttunullu “attave-
gqaqgatigiinneq” nukittorsarlugu, s.a.
TikTok ikkut suliagarlutik, meeqqanut
inuusuttunullu ersarinneroqqullugu,
sumi sunalu pillugu siunnersortissin-
naanersut.

MIO’p iliuusussatut pilersaarutai 2023 — 2025 |

Naalagaaffiit Peqgatigiit
Meeqqgat Pisinnaatitaaffii
pillugit isumaqatigiissu-
taata siaruarnissaa

Naalagaaffiit Peqatigiit Meeqqat
Pisinnaatitaaffii pillugit isu-
magqgatigiissutaat annerusumik
inuiaqatigiinni ilisimaneqarnis-
saat angugaanni, taava tamanna
aqqutissiussavaa iliuusissanut
meeqqgat pisinnaatitaaffiinik
nukittorsaasunik. Tamanna
pillugu MIO pingaartutilimmik
suliassaateqarpoq, tassalu Naa-
lagaaffiit Peqatigiit Meeqqganut
Isumagqatigiissutaata ilisima-
neqarnerulernissaa. Tamanna
aamma pissutigerpiarlugu MIO
inuiagatigiinnut paasissutis-
siiuarpoq attaveqaqatigiinnerni
tamani periarfissani atorlugit
Naalagaaffiit Peqatigiit Meeqqa-

nut [sumaqatigiissutaat imari-
saatigut siammarterpaa, ape-
qqutaanani qinikkat, pisortat,
innuttaasut naliginnaasumik,
innuttaasut ataasiakkaat, mee-
qqgat atuartinnerini imaluunniit
assigiinngitsunik naqitanik
atortussianillu sagqummersitsi-
nikkut. Naalagaaffiit Peqatigiit
Meeqqganut Isumaqatigiissutaat
imarisaatigut siammarternissaa
assigiinngitsorpassuartigut pi-
sarpoq aamma assigiinngitsunik
tunngavissiilluni - s.a. tusagas-
siuutitigut suliagarnikkut, inuit
nittartakkakkut attaveqatigiif-
fiisigut arlaatigut ilanngussui-
nikkut aamma ataatsimiinerni

isumasioqgatigiiffinnilu aallar-
niisogarnikkut.

Naalagaaffiit Peqatigiit Mee-
qganut Isumaqatigiissutaata
suliarinerani MIO pullavittut
atorpaa peqataatitsineq, tassani
sullinniakkat aalajangersimasut
naleqatitaat atorfissaqartitaallu
aallaviummat. Tamanna aamma
Naalagaalffiit Peqatigiit Meeqqa-
nut Isumagqatigiissutaata iliuu-
sissatut pilersaarusiap 2023-miit
2025-mut suliareqqillugu siam-
martitassami aallaavittut atorne-

garpog.

MIO’p siunissami pisussami
pilersitsiniarnissaa:

— Naalagaaffiit Peqatigiit Meeqganut Isuma-

qatigiissutaata inersimasunut siammarter-
nissaa, immikkut ittumik suliniuteqarnikkut
meeqqat pisinnaatitaaffiinik paasinninne-
runissaat anguniassallugu. MIO misigisi-
mavoq, inersimasut akunnerminni meeqqat
pisinnaatitaaffiinik annertuumik paatsuiso-
gartartoq, tamannalu pissutigalugu MIO
iluarsartuullugu pilersaarusiamik aallarni-
saaniarpoq, inersimasut meeqqgat pisinnaa-
titaaffiinut tunngatillugu ilisimasaannik

- misilittagaat isumaallu katersorlugit. Ilu-
arsartuullugu pilersaarusiap inersimasunut
atortussianik peqalernissaat siunertaavoq,
taamaalilluni Naalagaaffiit Peqatigiit Meeq-
ganut Isumagatigiissutaata malinneqarnis-
saa nukittorsassallugu.

Naalagaalffiit Peqatigiit Meeqganut Isuma-
gatigiissutaata MIO p siunnersuineratigut,
MIO 1lu suliassanilu allani peqataaffigi-
saanni tamani ingerlaavartumik nukittorsas-
sallugu.

Meeqgat Illersuisuata
MIO’llu inatsisitigut
tunngavigisassaat

MIO’p aamma Meeqqat Illersuisuata sulinissaminnut tunngavissartik inatsisartut inatsisaanni nr.
11, novemberip ulluisa 22-ani 2011 mi tunngavilernegarpoq, Meeqqat Illersuisuat aamma Meeqqgat
Siunnersuisooqatigiivi pillugit inatsimmi. Inatsisit Naalagaaffiit Peqatigiit Meeqganut Isumaqatigiis-
sutaa naapertorlugu suliarineqarsimavoq siunertarivaalu Nunatsinni meeqqat soqutigisaat pisin-
naatitaffiilu siuarsassallugit.

Ukiog 1993 'mi Nunarput Naalagaaffiit Peqatigiit
Meeqqganut Isumaqatigiissutaat atortussann-
gortippaa. Imatut isumaqgarpoq, Nunarput
taamaalilluni pisussaaffigilerpaa Naa- " M _
lagaaffiit Peqatigiit Meeqganut Isuma- MIN N E?UéA LLA?A A N UA N
qatigiissutaanni allaaserisat 54-iusut NA AQT(}AA NN A(?TU UVUNGA,

malittussaallutigit. MIO "p nakkutigivaa K<) A NN ALL' LEP A M A. AT A A’

takutissorlugullu, inatsisit piviusumilu

tigussaasumik pisartut pisussaaffik TAGA ANAA NAGA LU AA LA koo-

naapertorlugu pissusissamisut inger- _
lanneqarnersut, kiisalu MIO p Nunat- TA LE‘? PUT TA LL'MMNGA N Néo?
sinni meeqqat atugassartitaat naliler- NER'T ARFININ NGoRNERI| |V,

t llugit.

e VLWLV TAMAKKIALLVETT,
MIO tassaavoq Meeqqat Illersuisuat, sV L| TA/\/\ AAPPoG ¢

Meeqqgat siunnersuisooqatigiivi aamma
allattoqarfik. Meeqqat Illersuisuat Meeq-
gat siunnersuisooqatigiivi siunnersor tigalu-
git meeqqat pisortatigoortumik privatiusu
millu soqutigisaat siuarsassallugit, ukka-
tarissallugu paasissutissiissutigissallugillu
meeqgat inuiagatigiinni atugassarititaat
ganoq inissisimanersut. Meeqqgat
siunnersuisooqatigiivi suliamik

tunngaviit akimorlugit katitigaa-

voq arfineq marlunnillu ilaasor-

tagarluni. Allattoqarfiup allaffis-
sornikkut suliassat isumagisarivaa
Meeqqallu Illersuisuanut

Meeqqallu Siunersuisooqatigiivinut
suliamik tapertaasussaallutik.

